
				এই পাতাটির মুদ্রণ সংশোধন করা প্রয়োজন। 
বোলপুর ৯ জ্যৈষ্ঠ ১৩০৪
কল্পনা
উজ্জয়িনী করি দিলা লুপ্ত একাকার । দীপ দ্বারপাশে
কখন নিবিয়া গেল দুরন্ত বাতাসে ।
শিপ্রানদীতীরে
আরতি থামিয়া গেল শিবের মন্দিরে ।
মদনভস্মের পূর্বে
একদা তুমি অঙ্গ ধরি ফিরিতে নব ভুবনে,
মারি মারি অনঙ্গদেবতা ।
কুসুমরথে মকরকেতু উড়িত মধু-পবনে,
পথিকবধুচরণে প্ৰণত ।
ছড়াত পথে আঁচল হতে অশোক চাপ করবী
মিলিয়া যত তরুণ তরুণী,
বকুলবনে পবন হত সুরার মতো সুরভি
পরান হত। অরুণবরনী ।
সন্ধ্যা হলে কুমারীদলে বিজন তব দেউলে
জ্বালায়ে দিত প্ৰদীপ যতনে, শূন্য হলে তোমার তৃণ বাছিয়া ফুলমুকুলে সায়িক তারা গড়িত গোপনে । কিশোর কবি মুগ্ধছবি বসিয়া তব সোপানে বাজায়ে বীণা রচিত রাগিণী । হরিণ-সাথে হরিণী আসি চাহিত দীন নয়ানে, '
বাঘের সাথে আসিত বাঘিনী ।
হাসিয়া যবে তুলিতে ধনু প্ৰণয়ভীরু ষোড়শী
চরণে ধরি করিত মিনতি । পঞ্চশর গোপনে লয়ে কৌতুহলে উলসি পরখছলে খেলিত যুবতী । শ্যামল তৃণশয়নতলে ছড়ায়ে মধুমাধুরী
ভাঙাতে ঘুম লাজুক বধু করিত কত চাতুরী—
নূপুর দুটি বাজাত লালসে ।
কাননপথে কলস লয়ে চলিত যবে নাগরী
কুসুমশর মারিতে গোপনে,
রহিত চাহি আকুল নয়নে ।
Ο Σ. Ο

